
伏見諸王府，本在宣平坊東南角，摧毀多年，固循不修。至元和十三年七月十三日，莊

宅使收管，其年八月二十五日，賣與邠寧節度使高霞寓。伏以在城百官，皆有曹局，惟

王府寮吏，獨無公署，每聖恩除授，無處禮上，胥徒散居，難於管轄，遂使下吏因茲弛

慢，王官為眾所輕，雖蒙列在官班，皆為偷安散秩。伏以府因王制，官列府中，府既不

存，官司虛設。伏乞賜官宅一區，俾諸府合而共局，庶寮會而異處。如此，則人吏令衙

集，案牘可見存亡，都城無廢闕之曹，道路息是非之論。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

